
 )شيرزاد: ليکوال(د افغانستان د زيارکښانو ټولنيز انجمن 

  ٢٠١٣ نومبر ٢۵
  

  د جوزجان غالۍ اوبدونکي او رنځيدلی کارګري ژوند
په دې ولايت کې د غالي اوبدلو کارګرې . ه سختو حالاتو کې کار کويپه جوزجان کې غالۍ اوبدونکي کارګران پ

د شبرغان ښار په دوه . ميرمنې داسې کړيدلی او درديدلی کارګري ژوند لري چې د ھر با احساسه انسان زړه دردوي

دې کلي د . کيلومترۍ کې د قوچين په کلی کې د کارګرانو ژوند د کارګري ژوندانه يوه ربړونکي بيلګه ګڼل کيږي

داسې کسان په دې کلي کې پيدا کيږي چې د غالۍ اوبدلو له امله يې ملا قاته . اکثريت خلک په غالۍ اوبدلو بوخت دي

 کلن دی ھغه درديدلی کارګر دی چې له کوچنوالي يې په غالۍ اوبدلو پيل کړی او ۶۵صابر آغا چې اوس . شوی ده

دا رنځيدلی کارګر د دې لپاره چې د اوبدلو په وخت کې ستړی . هدومره غالۍ يې اوبدلي دي چې ملا يې کړپوه شوی د

  .نشي، په ترياکو معتاد شوی دی

د رنځيدلي کارګر صابر آغا تر څنګ د دې کلي په سلو کې اتيا غالۍ اوبدونکي ميرمنې کارګری ھم په ترياکو معتادې 

رځ کې يوازې کولای شي څو سانتی متره له ھغه ځايه چې غالۍ اوبدل ډير ستونزمن کار دی او يو کارګر په و. دي

غالۍ اووبدي، نو د دې برخې کارګران مجبور دي چې ترياک وخوري څو په ستړيا پوه نشي او خپل کار مخې ته 

 د دې لپاره چې ماشومان يې ورته د کار پر وخت مزاحمت ونکړي، خپلو ماشومانو ته ھم کارګرې ميرمنې. ويسي

  .ترياک ورکوي څو خوب وکړي او دا بيوزله او زيارکښه کارګران خپل کار په آرامه مخې ته بوځي

 ستمګره دا کړيدلي کارګران چی حتی د کار کولو لپاره په ترياکو معتاد شوي دي، ھغه غالۍ اوبدي چې ظالمه او

د . سرمايه داران، لوټماره سوداګران او بيرحمه اربابان يې په کورونو کې خپروي او يا ورباندې سوداګري کوي

ستمځپلو کارګرانو ملا د غالۍ اوبدلو پر دستګاه له ډير کار څخه کړوپيږي او په خپله او ماشومان يې ھم په ترياکو 

 ته يوازې نا چيزه دستمزد ورکوي او اصلي ګټه په خپل جيب کې روږدي کيږي خو لوټماره سوداګران دې کارګرانو

  .اچوي

مری جونز چې د امريکا د کارګري غورځنګ وتلی ميرمن وه يو ځل يې د پرينستون په پوھنتون کې په داسې حال 

د سپين  کيلويی بستو له وړلو څخه لکه ٣٧/۵کې چې يو لس کلن کارګر يې ګډونوالو ته ښودو چې ملا يې د تارونو د 

د صابر آغا کړوپه ملا ھم » !دا ملا د سياسی اقتصاد يو مجسمه جزوه ده«: ږيرو په شان کړوپه شوی وه، وويل

زمونږ د ھيواد د ھغه سياسي اقتصاد مجسمه جزوه ده چې د استعمار او استثمار واکمنتيا څرګندوي، ھغه واکمنتيا چې 

  .خپلو کوښښونو او يووالي سره له منځه وړلی شييوازې يې کارګران او نور بيوزله زيارکښان يې په 

 

 


